
హాతిశయత కాశీళిత

యాతతగతి నానతిచ్చె నందఱ లెన్నన్.

	వ.	
అని యాద్యంతసరణిఁ దెలియఁజేసి జలస్నాయియై హాటకశాటికా

స్రక్చందనాలంక్రియ లార్చి యంధకారాతి నారాధించి యజ్ఞదీక్ష నిలిచిన

నింద్రజిజ్జనని చేరనరిఁగి లంకాకర్తం గాంచి.

	క.	
కానంగలేని నీచే

నై నట్లల్ల రచియించి యనయక్రియ లం

కానాయక! యాసాసల

చే నింకన్ దిరుగ నేల చెన్నటినడకన్.



	 71







	ఉ.	
ఆరయ నీశధాతల దృఢార్చన చేసిన యట్టిదానిచే

నేరి రణాంగనస్థలి జయించితి శక్రజిదాదినాకగే

హారితతిన్ ఖరాహితకరాంతశరాసనశాతశస్త్రికా

ధారల ద్రెళ్ల నేసరణిఁ దాళితినయ్య నిశాటశేఖరా!

	ఉ.	
ఎక్కడి సృష్టికర్త దయ యెక్కడి యంధకహంతశక్తి, నేఁ

డెక్కడలేని కాక సృజియించఁగ నేటికి యట్టియందఱల్

చక్కఁగ నిల్చినట్టె కడసాగెనె నీఘనసాహసక్రియల్

చిక్కఁగ నాఖరారియెడఁ జెల్లఁగనేరదయా దశాననా!

	క.	
జనకజ ఖరనఖధారలఁ

కెనకిన కాక ఖచరారి చెడిచేరిన దాఁ

గని దయచే రక్షించెన్

గనక యతని నెన్నరాదె కడతేరంగన్.

	ఉ.	
ఎంచగ ధాతృశై లతనయేశితలన్ దృఢశక్తిచేత న

ర్చించి హితార్ధసిద్ధిగల చెన్నటిరక్కసిఱేండ్ల నెల్ల న

త్యంచితజన్యధాత్రి దెగటార్చె నెరాగడతేర దెచ్చటన్

గాంచితె రిత్తయాసలట గట్టఁగరాదె నిశాటశేఖరా!

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 10 ఫిబ్రవరి 2023న 04:13కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

